
Бузо Ульяны Сяргееўны
ІСПАНСКАЯ ІНКВІЗІЦЫЯ ПЕРЫЯДУ ПРАЎЛЕННЯ ІЗАБЕЛЫ КАТАЛІЧКІ
Ключавыя паняцці: рэлігійная палітыка, іспанская інквізіцыя, інквізіцыйны трыбунал, новазвернутыя, конверсас, марыскі, інквізітары, аўтадафэ.
Актуальнасць: толькі ў 1988 годзе папа рымскі даў дазвол часткова рассакрэціць архіўную дакументацыю Святой Інквізіцыі, што дало новыя магчымасці для больш дакладнага і падрабязнага вывучэння інквізіцыі. Акрамя гэтага работ па іспанскай інквізіцыі гэтага перыяду на рускай мове вельмі мала. Што ж тычыцца работ на замежных мовах па дадзенай праблеме, то многія з іх састарэлі і шмат у чым не аб'ектыўныя, а новых, добра прапрацаваных даследаванняў усё яшчэ мала.
Аб'ект даследавання: іспанская інквізіцыя падчас праўлення Ізабелы Кастыльскай. Прадмет даследавання: стварэнне «новай» іспанскай інквізіцыі, яе дзейнасць і вынікі гэтай дзейнасці ў перыяд з 1478 па 1504 г.
Мэта працы: вывучэнне інквізіцыі ў перыяд праўлення Ізабелы Каталічкі.
 Метады даследавання: метадалагічную аснову працы складаюць прынцыпы гістарызму, аб'ектыўнасці, сістэмнасці і каштоўнаснага падыходу. Для вырашэння пастаўленых задач выкарыстоўваліся агульнанавуковыя і спецыяльна-гістарычныя метады: аналіз, сінтэз, гісторыка-генетычны, гісторыка-параўнальны, гісторыка-тыпалагічны, гісторыка-сістэмны, а таксама метад гістарычнай перыядызацыі.
Навуковая навізна: Праца ўяўляе сабой комплекснае даследаванне па гісторыі іспанскай інквізіцыі з 1478 па 1504 г. Упершыню ў адным даследаванні прадстаўлены менавіта гэты перыяд існавання іспанскай інквізіцыі. Вызначаны асноўныя мерапрыемствы і этапы стварэння і дзейнасці «новай» інквізіцыі ў Іспаніі доследнага перыяду. Раскрытая сутнасць дзейнасці інквізіційнага трыбунала. Прааналізаваны асаблівасці рэлігійнай палітыкі, якая праводзілася ў Іспаніі Ізабелай Кастыльскай і Фердынандам Арагонскім на розных этапах свайго праўлення.
У выніку праведзенага даследавання былі зроблены высновы аб тым, што, іспанская інквізіцыя не была такой жорсткай і бязлітаснай, як яе прынята лічыць, да таго ж яна не пераследвала «ведзьмаў», як гэта было, напрыклад, у Германіі ці Францыі, у па-за яе  юрысдыкцый знаходзіліся юдэі і мусульмане. Інквізіцыя ў Іспаніі пераследвала ў асноўным новазвернутых хрысціян, варта прызнаць, што ў першыя гады дзеяння Святога Трыбунала былі некаторыя перагібы, але ў далейшым, з распрацоўкай законаў, людзі маглі разлічваць на станоўчае завяршэнне справы.
Структура і аб'ём дыпломнай работы ўключае ўвядзенне, 3 главы, заключэнне, бібліяграфічны спіс, які ўключае 40 пазіцыі. Аб'ём тэксту дыпломнай працы складае 57 старонак.

